Ա Մ Փ Ո Փ Ա Թ Ե Ր Թ

«ՔՐԵԱԿԱՆ ԳՈՐԾԵՐՈՎ ԻՐԵՂԵՆ ԱՊԱՑՈՒՅՑ ՀԱՆԴԻՍԱՑՈՂ ԹՄՐԱՄԻՋՈՑՆԵՐԻ, ՀՈԳԵՄԵՏ ՆՅՈՒԹԵՐԻ ԵՎ ԴՐԱՆՑ ԲԱՂԱԴՐԻՉՆԵՐԻ, ՀՐԱԶԵՆԻ, ԴՐԱ ՀԻՄՆԱԿԱՆ ՄԱՍԵՐԻ, ՌԱԶՄԱՄԹԵՐՔԻ, ՊԱՅԹՈՒՑԻԿ ՆՅՈՒԹԵՐԻ ԵՎ ՊԱՅԹՈՒՑԻԿ ՍԱՐՔԵՐԻ ՓՈԽԱՆՑՄԱՆ ԿԱՐԳԻ ՄԱՍԻՆ» ԱՐՁԱՆԱԳՐՈՒԹՅԱՄԲ ՆԱԽԱՏԵՍՎԱԾ ԻՐԱՎԱՍՈՒ ՄԱՐՄԻՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   ՀՀ արդարադատության նախարարություն
	13․04․2021թ․

	
	N 01/12/18969-2021

	«Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրությամբ նախատեսված իրավասու մարմինների ցանկը սահմանելու մասին» ՀՀ կառավարության որոշման նախագծի հավելվածում անհրաժեշտ է վերանայել ՀՀ արդարադատության նախարարության վերաբերյալ դրույթները՝ նկատի ունենալով այն հանգամանքը, որ ՀՀ արդարադատության նախարարությունը չունի բավարար գործիքակազմ, ինստիտուցիոնալ միջոցներ և հնարավորություններ քրեական գործի շրջանակներում իրեղեն ապացույցների պատշաճ պահպանման, դրանց պահպանության, կորստից կամ ոչնչացումից ապահովագրելու և հետագայում դրանք այլ պետության փոխանցելու համար:

Ուստի, առաջարկում ենք թե մինչդատական վարույթի, և թե դատարանի վարույթում գտնվող գործերով իրավասու մարմին նախատեսել նախնական քննություն իրականացնող մարմիններին։
	Ընդունվել է

	2.   ՀՀ քննչական կոմիտե
	13․04․2021թ․

	
	N 01/12/18969-2021

	Առաջարկություններ և դիտողություններ չկան։
	-

	3.   ՀՀ ֆինանսների նախարարություն
	09․07․2020թ․

	
	N 01/11-1/9935-2020

	Առաջարկություններ և դիտողություններ չկան։
	-

	4. ՀՀ գլխավոր դատախազություն
	
14.07.2020թ.

	
	N 04/20/17074-2020

	Նախագիծ հիմնավորման համաձայն՝ առաջարկվող իրավասու մարմինները նշանակվում են ՀՀ քրեական դատավարության օրենսգրքի 475-րդ հոդվածի պահանջներին համահունչ, մինչդեռ ՀՀ քրեական դատավարության օրենսգրքի 475-րդ հոդվածի 1-ին մասի 1-ին կետի համաձայն՝ Հայաստանի Հանրապետության միջազգային պայմանագրերով քրեական գործերով իրավական օգնություն ցույց տալու հարցով հաղորդակցությունն իրականացվում է՝ մինչդատական վարույթում գտնվող գործերով դատավարական գործողություններ կատարելու վերաբերյալ հարցումները կատարելու առնչությամբ՝ Հայաստանի Հանրապետության գլխավոր դատախազության միջոցով։
Այսինքն, ՀՀ գլխավոր դատախազությունը ՀՀ քրեական դատավարության օրենսգրքի համաձայն հանդիսանում է իրավական օգնություն ցույց տալու հարցով հաղորդակցությունն իրականացնելու համար կենտրոնական, այլ ոչ թե «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրության իմաստով իրավասու մարմին։

Նշվածի համատեքստում հարկ է նկատել, որ ՀՀ գլխավոր դատախազությունը մինչդատական վարույթում գտնվող գործերով իրավասու է «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրության համաձայն օտարերկրյա պետության իրավասու մարմիններին փոխանցել (ստանալ) նշված արձանագրության 8-րդ հոդվածով նախատեսված հարցումները, սակայն դրա փոխանցման մասին որոշում կայացնելը (արձանագրության 10-րդ հոդված) հանդիսանում է վարույթն իրականացնող մարմնի իրավունքը և, միաժամանակ, պարտականությունը։

Նշվածը համապատասխանում է նաև ՀՀ քրեական դատավարության օրենսգրքի 115-119-րդ հոդվածների պահանջներին։

Նկատի ունենալով, որ կոնկրետ առարկան իրեղեն ապացույց կարող է ճանաչվել բացառապես ՀՀ քրեական դատավարության օրենսգրքով սահմանված կարգով և որոշակի ընթացակարգերի պահպանմամբ, որի նախապայման է հանդիսանում քրեական գործով վարույթի առկայությունը, առաջարկում ենք որպես մինչդատական վարույթում գտնվող գործերով իրավասու մարմին նախատեսել ՀՀ-ում նախաքննություն իրականացնող բոլոր մարմիններին՝ նրանց վարույթում գտնվող կոնկրետ քրեական գործերով։ 


Միաժամանակ հարկ է նշել, որ համանման կարգավորում նախատեսված է նաև Ռուսաստանում, մասնավորապես, ՌԴ նախագահի 2020 թվականի հունվարի 30-ի N 80 հրամանով, որի համաձայն՝ ՌԴ քննչական կոմիտեն, ՌԴ ներքին գործերի նախարարությունը և ՌԴ Անվտանգության դաշնային ծառայությունն իրենց վարույթում գտնվող քրեական գործերով հանդես են գալիս որպես իրավասու մարմիններ:
	Ընդունվել է



	5.   ՀՀ դատական դեպարտամենտ


	23․07․2020թ․

	
	ԴԴ-1 Ե-4972

	Առաջարկություններ և դիտողություններ չկան։
	-

	6.  ՀՀ պետական եկամուտների կոմիտե


	24․07․2020թ․

	
	12/12․1/47274-2020

	Առաջարկություններ և դիտողություններ չկան։
	-

	7.  ՀՀ ազգային անվտանգության ծառայություն


	24․07․2020թ․

	
	3/783

	Առաջարկություններ և դիտողություններ չկան։
	-

	8.  ՀՀ հատուկ քննչական ծառայություն


	28․07․2020թ․

	
	18-6433գ-20

	Առաջարկություններ և դիտողություններ չկան։
	-

	9.  ՀՀ քննչական կոմիտե


	04․08․2020թ․

	
	01/12/40903-20

	Առաջարկություններ և դիտողություններ չկան։
	-

	10.  ՀՀ քննչական կոմիտե
	04․08․2020թ․

	
	01/12/40903-20

	Առաջարկություններ և դիտողություններ չկան։
	-

	11.  ՀՀ արդարադատության նախարարություն


	10․08․2020թ․

	
	/27․4/17657-2020

	««Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրությունը վավերացնելու մասին» օրենքի կիրարկումն ապահովող միջոցառումների ցանկը հաստատելու մասին» Հայաստանի Հանրապետության վարչապետի որոշման և «Իրավասու մարմիններ նշանակելու մասին» Հայաստանի Հանրապետության կառավարության որոշման նախագծերով սահմանված են իրավասու մարմիններ նշանակելու վերաբերյալ դրույթներ, մինչդեռ որպես իրավական ակտի նախագծի ընդունման իրավական հիմք նշված է «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրության 5-րդ հոդվածը, համաձայն որի՝  յուրաքանչյուր Կողմ սահմանում է իրավասու մարմինների ցանկը: 
Այս առումով գտնում ենք, որ նախագծերն անհրաժեշտ է համապատասխանեցնել վերոնշյալ նորմի դրույթներին:
	Ընդունվել է

	12.  ՀՀ արտաքին գործերի նախարարություն


	13․08․2020թ․

	
	1111/18649-20

	Առաջարկություններ և դիտողություններ չկան։
	-

	13.  ՀՀ վարչապետի աշխատակազմի իրավաբանական վարչություն
	19․08․2020թ․

	
	02/10․20/39333-2020

	1․  Որպես Նախագծի ընդունման իրավական հիմք նշված է «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրության 5-րդ հոդվածը, ինչը խնդրահարույց ենք համարում «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի կարգավորման համատեքստում, ըստ որի՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է: 

Ասվածի համատեքստում  գտնում ենք, որ որպես Նախագծի ընդունման իրավական հիմք անհրաժեշտ է նշել, ոչ թե վերոնշյալ արձանագրությունը, այլ 2020 թվականի հունիսի 3-ին ընդունված «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրությունը վավերացնելու մասին» ՀՀ օրենքը:

2․ Նախագիծն առաջարկվում է ընդունել անհատական իրավական ակտի տեսքով, սակայն գտնում ենք, որ «Նորմատիվ իրավական ակտերի մասին» օրենքի 2-րդ հոդվածի կարգավորումների համատեքստում Նախագիծը չի կարող ընդունվել անհատական իրավական ակտի տեսքով:
	Ընդունվել է



	14.  ՀՀ արդարադատության նախարարություն


	19․10․2020թ․

	
	01/27․1/23483-2020

	1. Նախագծով հաստատվող հավելվածի անվանման մեջ «վարչապետի» բառն անհրաժեշտ է փոխարինել «կառավարության» բառով, քանի որ նախագծում խոսքը գնում է «Քրեական գործերով իրեղեն ապացույց հանդիսացող թմրամիջոցների, հոգեմետ նյութերի և դրանց բաղադրիչների, հրազենի, դրա հիմնական մասերի, ռազմամթերքի, պայթուցիկ նյութերի և պայթուցիկ սարքերի փոխանցման կարգի մասին» արձանագրությամբ նախատեսված իրավասու մարմինների ցանկը սահմանելու մասին» Հայաստանի Հանրապետության կառավարության որոշման նախագծի մասին:  

2. Նախագծով հաստատվող հավելվածի անվանման մեջ  «Ա» տառն անհրաժեշտ է փոխարինել «Ն» տառով՝ համաձայն նախագծով հաստատվող հավելվածի անվանման դրույթների
	Ընդունվել է


ՀՀ ոստիկանություն
